He rauemi aromatawai ā-roto Te Reo Rangatira 2.10B v1 mō te Paerewa Paetae 91786

TĀ TE ĀKONGA WHĀRANGI


Hei mahi whakamahere anake
Paerewa Paetae Te Reo Rangatira 91786: Te wetewete kaupapa

Te Kaupapa Ako: Te Reo Rangatira 2.10B v1
Te Ingoa o te Rauemi: Ngā whakaaro o te rangatahi
Whiwhinga: 3
Tohutohu mā te Ākonga
Te Horopaki
Kua noho mai koutou ko ō hoa hei māngai mō tētahi kaupapa o te wā e pā mai ana ki a koutou te rangatahi.
Mā koutou ko tō kaiako, ko ō hoa anō e whiriwhiri tētahi kōrero hei wetewete mā koutou.  Ka takikōrero koutou ki a koutou anō, ka wetewete tahi i taua kaupapa rā kia puta ai ngā ariā matua.  Heoi, māu anō e whakapuaki mai ō whakaaro ki te kaupapa.  Me tū koe ki te wherawhera i aua whakaaro rā ki te rōpū.
Ka aromatawaingia koe i runga i tō kaha ki te āta tātari i ō koutou whakaaro ko ō hoa mō tētahi kaupapa o te wā, e tahuri ai te hunga whakarongo ki ō whakaaro.   
E te kaiako, kia mahara: whakaritea ngā kōrero nei mā ngā ākonga o te rōpū.

Hei Mahi
1 Whiriwhirihia tētahi kaupapa kōrero mā koutou, arā, he kaupapa o te wā e pā nei ki te rangatahi, he kaupapa rānei e rerekē nei te titiro a te rangatahi.  
2 Whakawhiti kōrero koutou ko ō hoa, kia puta mai ai ngā whakaaro o tēnā, o tēnā.  

3 Arohaehaengia ngā kōrero, arā, ko ngā wāhanga e whakaae nā koe, ngā wāhanga e whakahē nā koe, ngā wāhanga rānei e ngākaurua tonu nā koe.  Whakaarohia ētahi kōrero hei urupare, hei taunaki rānei i aua whakaaro.
4 E tū koe ki te whakapuaki i ō whakaaro ki te rōpū. Heoi, raupapahia ō whakaaro kia kitea tō āta arohaehae i te kaupapa, otirā kia tahuri mai ai te hunga whakarongo ki ō whakaaro.  
E te kaiako, kia mahara: Whakaritea ngā kōrero nei ki ngā ākonga o te rōpū.

	Ka wetewete i tētahi kaupapa e whai pānga ana.
	Ka arohaehae i te kaupapa.

